
香港文匯報訊 名模周汶錡
（Kathy）上月 20日誕下細仔
Avner，即係「father of light」
(光之父)，Kathy之前於網上貼
相公開細仔個樣，當時兩母子
仲喺床上休息緊，老公 Julien
Lepeu就扶住床邊一齊影相。
Kathy 早前同 Avner 已經出

院返咗屋企休息，蔡一智夫
婦同上山詩鈉率先去咗探B，
Kathy仲分享咗幾張生活照，
佢話：「感謝大家對Avner送
來的祝福。我們為好友送上
這份甜蜜心意，來分享我們
一家的喜悅！Our second little
bundle of joy has arrived！
Kathy, Julien and Jacques are joy-
fully welcoming little Avner into

our family！」
Avner皮膚白裡透紅，又眼仔
睩睩咁望實鏡頭唔怕醜，另一
張就見到型父 Julien 坐在梳化
上，單手抱住Avner餵奶，好鬼
溫馨。唔只咁，Kathy同 Julien
仲準備咗薑醋、朱古力同熊仔
曲奇做回禮畀朋友。

細仔Avner眼仔睩睩

周汶錡返屋企派薑醋

香港文匯報訊
( 記者 梁靜儀)湯
怡早前不小心將男
友洪卓立（Ken）
的全部新人獎丟
掉，她說：「擺咗
幾年的東西，以為
冇用，我完全冇打
開就掉，仲掉咗喺
隔兩條街的垃圾
房，因為比較大件
同重，費事姐姐
搬。」她指當晚男
友知道她一個獎都
冇留低時，就好驚
慌地走去垃圾房搜
尋，但已經關門，
令她喊晒口，不知
如何面對男友。記
者笑指她也擺了幾
年？湯怡搞笑說：「冇所謂，咪掉囉，睇吓
邊個掉邊個。」他指男友不單沒有為此發脾
氣，自己唔開心之餘還安慰她說可以再拿
獎，但她明知這是不可能，於是翌日又再去
垃圾房，但工人指已送到堆填區。問到男友
此舉是否加分？她說：「佢加分之餘令我更
加內疚。（你兩個組成新組合再拿新人
獎？）唔好啦，我唱歌唔得，佢跳舞係咪？
唯有令佢更有動力去拎獎。」她謂之後跟媽
咪提起這件事都忍唔住喊。問到阿Ken可有
喊？她說：「見唔到佢喊，但見到佢比較
sad。」她承認是自己一時大意，如今會再
三檢查才掉垃圾。問到如何補償？她說：
「唯有煮餐飯氹佢，（獎有冇影低相？）有
影遺照。」

香港文匯報訊 (記者 李思
穎 )邵音音對同是邵氏出身動
作演員高飛病逝感到惋惜，
音音姐表示：「我們很相
熟，但就忘記大家有否合作
過，大家早年都有聯絡，近
年聽到對方身體不適和有
病，但未有探望，所以聞悉
高飛死訊，不會感到愕
然。」說到高飛兒子中風，
音音姐謂：「好陰功，但知
很多團體發訊息出去幫他籌
款，大家都很熱心。」
說到吳綺莉和女兒卓林的

家庭問題，音音姐謂：「以前在亞視時，同吳綺莉是點頭
之交，都有留意她的新聞，幾可憐她。(有傳卓林自殘？)
陰功，（單親家庭對小朋友有影響？）未必，我都是單
親，我又咁傻，這是性格問題，我覺得吳綺莉是個可憐媽
媽，很同情她，（會否幫她？）點幫，要搵她自己朋友
幫，解鈴還需繫鈴人，每個人都有家庭問題，如果我好心
幫她，萬一講錯說話，反而令她更傷心和困擾，不過她是
一個偉大女人，因照顧孩子不簡單，所以每個人要孝順父
母，母女之間我撐她（指吳綺莉）。」

香港文匯報訊 ( 記者
李思穎 )鮑起靜(鮑姐)、邵
音音昨日出席由香港電影
評論學會和書店合作出版
「群芳譜—當代香港電影
女星」新書分享會，鮑姐
憑電影《大手牽小手》有
份角逐今屆金像獎影后，
她表示心情並不緊張，已
經是第三次提名，也預計
到誰人會得獎，鮑姐睇好
惠英紅會封影后，同時
《七月與安生》的兩位生
力軍馬思純及周冬雨都表
現很好。笑問鮑姐已練好
宣佈影后得獎名單時被鏡
頭影住的表情嗎？她笑
說：「已在社交網上寫雖敗猶榮，其實《大手牽小手》是
小製作，能夠有份提名已經好感激。」鮑姐老公方平因不
在港，當晚不會陪她行紅地毯，鮑姐表示會同戲中兒子黃
浩然、以及飾演她後生版的衛詩雅一起行，她亦替衛詩雅
可惜，因公司沒有幫演得好好的衛詩雅報名提名，猶幸還
年輕尚有不少機會。
鮑姐透露這陣子非常忙碌，因女兒回港誕下第二個外孫

女，尚未滿月，女兒會留港半年，所以要幫大孫仔搵幼稚
園，自已又幫手湊BB，自己是外省人，對產婦的坐月食療
不是太講究和認識，幸有請陪月幫忙。弄孫為樂的鮑姐提
到大孫有二歲四個月大，是Mr No，每事總是說「不」，
十分可愛，問到半年後會否不捨得孫仔返回英國，她謂：
「可以過去探他們二、三星期，不過機程很長時間，加上
自已在機上瞓不到，經過搭長途機便好辛苦。」

香港文匯報訊 ( 記者 梁
靜儀)張雷、袁潔儀、郭政
鴻、陳麗雲、余香凝、梁健
平及吳耀漢等，昨日到觀塘
出席港台劇集《申訴II》首
播禮，台上眾人分享劇中角
色。近日張雷被踢爆與拍拖
多年圈外女友鄭淑儀入紙申
請註冊結婚，台上司儀亦有
恭喜他，張雷就笑說：「估
唔到傳媒炒作你都信。」之
後張雷受訪時，被問到是否
沒想過會被傳媒踢爆入紙申
請註冊結婚？他說：「我自
己都近乎唔知，係有人幫我
登記，有傳媒致電問我至知
原來有這事。」他謂與女友
拍拖四十年，從來沒計劃過
結婚，今次主要是有朋友在
婚姻註冊處工作，他笑說：
「我個朋友經常提醒我幾時
好日子同有期，佢同我女友
都熟，女友都有問過我，我
話你喜歡就搞啦，可能佢入
了紙，之後傳媒打畀我至知
道。」他強調是有應承過女
友，並非對方自作主張。
張雷笑指女友現在知道很
麻煩及有壓力，問到是否想
給女友一個名分？他說：
「大家一齊咁多年，唔覺得
名分係乜，覺得唔重要，大

家都幾開心咪得囉。(為何會
結婚？ )我一向唔抗拒，但
又唔會爭取，因為唔係好重
要，不過儘管試吓又無
妨。」至於婚禮不會大搞，
咁多年來多次小搞加起來已
是大搞，兩家人一向關係又
好好。笑問到女友會否已經
訂了酒席？張雷即說笑：
「唔好嚇我，我真係有朋友
做酒樓，畀你們一言驚醒夢
中人，要打聽吓。」
他透露大日子會在本月廿

幾號，正確日期就忘記了，
但已度了幾小時出席，如果
唔畀期就再登記過。他又笑
指當日簽紙結婚就當是拍場
戲：「證婚人我做過好多
次，（新郎）有張紙要讚咪
當劇本對白咁讀。」笑問他
那天的戲服是否已準備好？
他說：「睇當日心情，唔會
太隆重。(可有影結婚相？)
唔影婚紗相，拍戲影過好
多，影落一千幾百張，平時
同女友都影了好多相，(太太
會唔會覺得你冇誠意？）唔
會，佢話乜我都OK。」至
於度蜜月地點，他表示沒有
刻意計劃，覺得去元朗都可
以當度蜜月，搭飛機反而唔
環保。

邵音音對高飛病逝感惋惜

鮑起靜弄孫為樂

鄭俊弘於2013年參加無
綫藝員歌唱比賽節目

《星夢傳奇》成為雙料冠
軍，更成為評判之一巫啟賢
的首位徒弟，自此人氣急
升，一夜成名。對於唱歌，
Fred滿懷熱情，最大目標是
希望像偶像張國榮有令人印
象深刻的歌，也希望做到個
人巡迴演唱會。
「我偶像是哥哥（張國

榮），經常聽哥哥的歌曲，
基本上哥哥隻隻歌我都識

唱。好多人都說
香港樂壇已死，
就算有新人出
道，也無復八九
十年代的盛景，
但我相信給我們
多些時間，也希

望做到跟以前那樣。現在香
港樂壇多了一些樂隊，像
Kolor、 Supper Moment
等，歌曲也不止是情歌。現
正在灌錄第三張專輯，本身
有夾band，所以也有嘗試寫
歌，也有畀公司選用。老闆
（何哲圖）很鼓勵我繼續
寫，我會繼續努力的。今年
會把多些時間投放在音樂
上，至於是否今年舉行首個
紅館騷就隨緣吧，不會給自
己太大壓力。而且要不停增
值自己，除了天天練聲、練
結他，還報讀了美國波士頓
伯克利音樂學院的網上課
程。現在該校有教授肯私人
教我，我覺得這樣更好，因
為是一對一教，得益多
些。」

感謝羅嘉良提點
鄭俊弘早於2003年已跟羅

嘉良在《衛斯理》結緣，相
隔十多年重遇，今次「升
呢」第二男主角與對方鬥
戲。面對三屆視帝，Fred初
時也感壓力，但今次的角色
很好玩，有很多內心戲，和
撈家拍攝劇集的三個月裡，
大家聊了很多事情，不單單
是演戲，日常生活事也會互
相分享，收穫良多。
「撈家劇中是我爸爸，因
為母親死了，變成孤兒，他
覺得這一切都是被爸爸累
的，所以一心一意想方法入
撈家公司去報仇。撈家好肯
教我們，一開始埋位拍攝都
驚 撈 家 ， 佢 唔 出 聲 都

COOL，又較慢熱，不過熟
絡後便很好。本身我個角色
內心世界很複雜，撈家給予
我很多意見，很關心和錫
我，毫無架子。而且撈家都
好喜歡唱歌，佢都比咗好多
建議我。現在自己愈來愈喜
歡拍劇，因為可以做唔同的
人生。我好多謝我人生第一
個教我戲的羅冠蘭老師，她
啟發我好多，以前我不知道
自己對演戲有興趣，都是她
啟發我的。同埋我自小學武
術，六歲便學蔡李佛拳法，
好希望將來可以拍一部武打
片。入行13年，現在才是事
業起步期，過程我試過少到
撳唔到機（櫃員機），因最
少都要有100元，但其實點
辛苦都值得。」

從「跑龍套」到做男二

TVB劇集《與諜同謀》快將進入結局周，鄭俊弘（Fred）跟撈家（羅嘉良）的父

子關係揭曉。今次和撈家合作，Fred自言得益好大。從小學武術，Fred想嘗試拍動

作戲，一展身手。入行13年，逐步從「跑龍套」到現在做第二男主角，在追夢過程

中曾試過戶口只得兩位數餘額，因此鄭俊弘很珍惜現在所擁有的一切。

■■老公Julien Lepeu餵住奶影相。

■■張雷張雷

■■陳麗雲陳麗雲
■■吳耀漢吳耀漢

■■湯怡湯怡

■■邵音音對同是邵氏出身邵音音對同是邵氏出身
動作演員高飛病逝感到惋動作演員高飛病逝感到惋
惜惜。。

■■周汶錡準備咗薑醋周汶錡準備咗薑醋、、朱古力同熊仔曲朱古力同熊仔曲
奇做回禮畀朋友奇做回禮畀朋友。。

■■蔡一智夫婦同上山詩鈉率先蔡一智夫婦同上山詩鈉率先
去咗探去咗探BB。。

■■鮑起靜睇好惠英紅會封影鮑起靜睇好惠英紅會封影
后后。。

■■鄭俊弘很珍惜現在鄭俊弘很珍惜現在
所擁有的一切所擁有的一切。。

■■鄭俊弘最大目標是希鄭俊弘最大目標是希
望像偶像張國榮一樣有望像偶像張國榮一樣有
令人印象深刻的歌令人印象深刻的歌。。

■■鄭俊弘感謝羅鄭俊弘感謝羅
嘉良提點嘉良提點。。

